
				এই পাতাটির মুদ্রণ সংশোধন করা প্রয়োজন। 
________________

৯৯ ধারা মহাসচিবকে নিরাপত্তা পরিষদে এমন যে-কোনাে বিষয় সম্পর্কে দৃষ্টি আকর্ষণ করার সুযােগ দেয়, যা তাঁর বিবেচনায় আন্তর্জাতিক শান্তি ও নিরাপত্তার প্রতি হুমকিস্বরূপ। উদাহরণস্বরূপ, ১৯৬০ সালে কঙ্গো সঙ্কটের সৃষ্টি হলে মহাসচিব দ্যাগ হ্যামারশােল্ড-ই সর্বপ্রথম ৯৯ ধারার অধীন ক্ষমতা ব্যবহার করে ব্যাপারটি নিরাপত্তা পরিষদের দৃষ্টিগােচর করেন। এ ধারার সর্বসাম্প্রতিক সহায়তা নেয়া হয় ১৯৮৯ সালে মহাসচিব জেভিয়ার পেরেজ দ্য কুইলার কর্তৃক লেবাননের পরিস্থিতির ব্যাপারে।
জাতিসংঘ বাজেট কিভাবে তৈরি করতে হবে সে সম্পর্কে সনদ কি বলছে?
NN" সনদের ১৭ ধারা মতে সাধারণ পরিষদ বাজেট বিবেচনা ২১৭২ ও অনুমােদনের জন্য দায়ী। এ পরিষদ কর্তৃক স্থিরকৃত
NN হারে সদস্যরাষ্ট্রগুলাে সংগঠনটির ব্যয়ভার বহন করবে। সাধারণ পরিষদের একটি সহকারী সংস্থা – চাঁদা সংক্রান্ত কমিটি চাদার হার নির্ধারণ করার জন্য ম্যান্ডেটপ্রাপ্ত। সদস্যরাষ্ট্রগুলাের চাঁদা প্রদানের ক্ষমতা অনুযায়ী তাদের দেয় চাঁদার পরিমাণ ধার্য করা হয়। চাদা প্রদানের ক্ষমতা নিরূপণে দেশগুলাের জাতীয় আয় সংক্রান্ত পরিসংখ্যান ও জনসংখ্যা বিবেচনা করা হয়। ১৯৭২ সালে গৃহীত সাধারণ পরিষদের একটি সিদ্ধান্ত অনুযায়ী কোনাে একটি দেশের সর্বোচ্চ দেয় চাঁদার পরিমাণ সংস্থাটির নিয়মিত বাজেটের ২৫ শতাংশ ও সর্বনিম্ন দেয় চাঁদা ১ শতাংশের ১শ’ ভাগের ১।

